
LA QUOTIDIANA MESEMNA, ILS 15 DA NOVEMBER 2006 7

angenehm anders
www.landi.ch

KW
 4

6/
06

[k
ey

m
ed

ia
]

Trampolin 
Ø ca. 98 cm. 6 abschraubbare Standfüsse.
Belastbarkeit bis max. 100 kg.
79538

Fenster-
und
Türalarm
Leichte Montage an Fenster und 
Türen. Kann zum Lüften abgestellt 
werden. Lautstärke 90 dB.
70788

Die LANDI beschafft ihre Produkte wenn immer möglich aus CH-          oder EU-              Produktion.

SOLANGE VORRAT

ANGEBOTTOP

39.39.9090
Konkurrenzpreis ab 59.–Konkurrenzpreis ab 59.–

SOLANGE VORRAT

Unsere Konkurrenzvergleiche basieren auf den jeweils günstigsten Konkurrenzangeboten zu Normalverkaufspreisen.

LANDI PREIS = keine Aktionen, sondern
konkurrenzlos faire Preise das ganze Jahr!

6.5050
ANGEBOTTOP

Konkurrenzpreis ab 19.90Konkurrenzpreis ab 19.90

Winterstiefel
Canada
Warm gefütterter
Winterschuh
zum Schnüren. 
Schwarz/braun/
grün. Gr. 31-47.
84790-806

Dôle du 
Valais
70cl.
88456

Babywindeln Royal Comfort
75592  Midi   5 bis 8 kg, 56 Stück
75594  Maxi  7 bis 16 kg, 50 Stück
75596  Junior  12 bis 25 kg, 44 Stück

6.6.5050
D A U E R T I E F P R E I SD A U E R T I E F P R E I S

Konkurrenzpreis ab 7.90Konkurrenzpreis ab 7.90

Farmer
Tafelwasser
Multipack,
6 x 150 cl PET
87559 Citro
87578 Orange
87599 Grapefruit
87603 Himbo

4.4.8080
D A U E R T I E F P R E I SD A U E R T I E F P R E I S

Trockennahrung 
bitscat Joy
Lachs
und Forelle,
10 kg.
26564

14.5050
L A N D I P R E I SL A N D I  P R E I S

12.9090
L A N D I P R E I SL A N D I  P R E I S

39.-39.-
D A U E R T I E F P R E I SD A U E R T I E F P R E I S

Konkurrenzpreis ab 55.–Konkurrenzpreis ab 55.–

Weihnachtsstern
4-5 Brakteen, Topf 13 cm.
04586

4.4.5050
D A U E R T I E F P R E I SD A U E R T I E F P R E I S

Konkurrenzpreis ab 7.50Konkurrenzpreis ab 7.50

6 x 150 cl

je

(In der LANDI mit Pflanzensortiment)

Crusch d’onur per Putin
La Frantscha cunter ses pievels e cunter l’Europa

DA GUIU SOBIELA-CAANITZ

■ Ils 28 d’october a Marsiglia ha ina
banda da giuvens fermà in autobus da la
lingia 32, avert sias portas, bittà in liquid
inflammabel sin ina passagiera ed in-
cendià il vehichel, blessond grevamain
la dunna. Durant la medema fin d’emna
en Frantscha han ins ars var 250 autos. I
para che quests malfatgs hajan vulì
«commemorar» las revoltas da ghettos
d’immigrads africans avant in onn. Er il
privel islamist dat da patratgar. Dapi em-
nas sa zuppa in docent da Toulouse, sin
cussegl urgent da la polizia, suenter sma-
natschas da mort ch’el haja survegnì pervi
da decleraziuns criticas davart l’islam. I
vegn puspè cler che la Frantscha (61 mil-
liuns olmas) ha disditg areguard l’integra-
ziun sociala da l’immigraziun islamica. Ma
er en in’autra domena ston ils ertavels da
Napoléon Bonaparte (1769–1821) far ina
bilantscha negativa, numnadamain are-
guard la promoziun da lur regiuns perife-
ras limitrofas da Luxemburg, Germania,
Svizra ed Italia. I na sa tracta betg mo da
minoritads linguisticas, sco l’Alsazia ale-
mana, mabain era da pajais francofons che
ston constatar mintga di lur retard en cum-
paregliaziun cun l’ester. Quai ch’è situà
lunsch davent da Paris numn’ins cun
spretsch «la province». Tut quai è vegnì
puspè cler durant l’indeschavla dieta da la
Lia da Savoia (LS) a Saint-Gervais-les-
Bains, al pe dal Mont Blanc.

Laschar spazi als tscharvels
Tgi n’enconuscha betg las chazzettas da
brassar Teflon? Fabritgadas vegnan ellas a
Rumilly/Savoia. Paul Rivier, anteriur ma-
nader da lezza fabrica, ha referì davart il
passà, preschent e las vistas da l’economia
savoiarda. Questa era dominada da l’agri-
cultura fin a 1945. Pir lur èn naschidas in-
dustrias che correspundevan a basegns
novs colliads cun rauba da consum, per
exempel cullaneras. Talas industrias èn
s’enclegia pli modernas che quellas da re-
giuns che han sa sviluppadas avant la se-
gunda guerra mundiala sper minas da fier
u cotgla (Lorena, Ruhr, Vallonia euv.). Ma
oz, cun il progress electronic, sa derasa la
globalisaziun; fusiuns industrialas allonta-
nan las direcziuns dals lieus da produc-
ziun. Tge far? Cumbatter la globalisaziun
sco tala na san ins betg, ma ins po e duai
stgaffir cuntrapais; Rivier recumonda da
sviluppar las enconuschientschas cun per-
scrutaziuns da sociologia e scienzas natira-
las sin stgalim universitar, cunzunt are-

guard l’ambient e l’ecologia. Las fusiuns
fatgas per augmentar la valita da las aczias
vesa Rivier sco activitads a curta scadenza:
«Ins duai laschar dapli spazi als tscharvels».

Ina gistia elitara
Cun il referat da l’advocat Thierry Mudry
davart las mancanzas da la gistia penala
franzosa encleg’ins meglier il cletg da viver
en Svizra. Nus elegin sezs noss derschaders,
e noss inquisiturs na trueschan betg ils cas
ch’i han retschertgà. Auter èsi en Fran-
tscha, nua ch’inquisiturs e derschaders ve-
gnan nominads d’in’autoritad superiura e
ston l’emprim far in examen e frequentar
ina scola auta speziala da giurisprudenza.
Suenter questa scolaziun universitara sur-
vegnan els la pussanza da truar, schebain
ch’i  han fitg pauca experienza umana. La
rigur da la ierarchia giudiziala, ertada da
Napoléon, promova la tenuta infantila da
blers derschaders e lur vita en ina tur spier-
tala, zavrads da tschels umans. Inquisiturs
e derschaders lavuran savens en locals li-
mitrofs; quai renda inefficazia la regla d’aur
da la gistia penala: «Mintga persuna su-
spectada vala sco innocenta uschè ditg che
sia culpa n’è betg demussada». Adina pus-
pè prov’ins da refurmar la gistia franzosa,
ma il squitsch da la corporaziun giudiziala
impedescha quai. Mudry: «La Frantscha
na san ins betg pli refurmar».

«Ussa tanschi!»
Quai manegia era Jean-Philippe Allen-
bach, autur dal cudesch «La province c’est
capital» che duai cumparair anc en novem-
ber 2006 tar la chasa editura «L’Archipel»

(Paris). Cun ses referat a la dieta da la LS
na leva’l dentant betg far reclama per ses
cudesch, mabain per sasez sco candidat
eventual a l’elecziun presidenziala franzo-
sa dals 26 d’avrigl 2007. I s’enclegia ch’el
n’avess nagina vista da vegnir elegì, ma ina
tala candidatura al pussibilitass da derasar
sias ideas politicas. Sco plis commembers
da la LS, è Allenbach burgais da Frantscha
e Svizra enina; dentant n’ha’l nagina ra-
gisch savoiarda, mabain deriva da la
Franche-Comté (1,1 milliun olmas), quel-
la regiun franzosa situada tranter la Svizra,
l’Alsazia, Lorena e Burgogna. La Franche-
Comté d’oz (chapitala Besançon) è in pau
pli gronda che l’istorica; questa, cun sia
chapitala Dole (senza circumflex!), fasche-
va part da l’ierta da Maria da Burgogna
(1457–1482) ed è lura restada tar ils Habs-
burgs da Spagna, cun ina vasta autonomia,
fin a la sanguinusa conquista franzosa
1674–1678. Ils «Comtois» valan sco rea-
lists e stinads enina; ditg èni restads inti-
mamain fidaivels a la regurdientscha dals
Habsburgs da Madrid e sa faschevan sepu-
lir cun la fatscha engiu sco ensaina da pro-
testa cunter la Frantscha. I na smirveglia
pia betg che gist in «Comtois» piglia la ban-
diera da la rebelliun. Tar il cumbat electo-
ral vul Allenbach derasar il motto: «Ussa
tanschi!» per ina federalisaziun da Fran-
tscha e la construcziun d’in’Europa federa-
la cun quels pajais dal cuc continental che
giavischian quai. Cun mirveglias spetg’ins
la publicaziun da «La province c’est capi-
tal» ed il resun en las medias. Survegn l’au-
tur lura las suttascripziuns da sustegn ba-
segnaivlas per candidar? El duvrass quellas

da persunas elegidas dal pievel en differents
districts franzos; i vul curaschi per suste-
gnair tals candidats «marginals» en in pa-
jais anc adina centralisà.

Morts pervi da Frantscha
«I tanscha» era per Màrti Hell (uschia scri-
va’l sez ses num), fundatur e parsura da
l’Uniun dal pievel alsazian, che ha resumà
la situaziun da ses pajais german dapi l’an-
nexiun da 1919 a la Frantscha. Hell deri-
va dal Sundgau, orasum en l’Alsazia dal sid,
patria d’Eugen Ricklin (1862–1935), il
prim ed unic president da la segunda
chombra da la dieta d’Alsazia-Lorena,
stgaffida da la constituziun regiunala da
1911. Hell ha suttastritgà che la Frantscha
n’haja lunschora betg tegnì sias empermi-
schuns areguard l’instrucziun tudestga en
las scolas da l’Alsazia (oz 1,8 milliun ol-
mas). El citescha in schef patriot basc: «Ils
Alsazians vegnan adina dapli a guardar vers
la Germania. Per la Frantscha e ses ‘spiert
franzos’ na datti nagina vista. Areguard il
svilup european entschaiva per la Fran-
tscha in temp da flaivlezza»*. Ils giuvens
Alsazians han cumbattì 1914–1918 en la
mandura imperiala tudestga, entant ch’ils
giuvens Savoiards han stuì trair en la fran-
zosa, schebain ch’ils patgs internaziunals
da 1815 e 1860 prescrivevan la neutralitad
tenor il model svizzer per la Savoia dal
nord. En mintga lieu da Frantscha stat in
monument che fa endament ils schuldads
«morts pour la France» en las guerras
mundialas ed en quella da 1954–1962 (Al-
geria). Sper quel da Saint-Gervais-les-
Bains ha la dieta da la LS organisà in curt

omagi a lezzas unfrendas, dentant betg
perquai ch’i sajan «morts pour la France»,
mabain perquai ch’i èn vairamain «morts
par la France» («pervi da Frantscha»). Ins
ha deponì in tschupè, taschì in amen e
chantà il refrain da l’imni naziunal sa-
voiard. 

Vers il cumbat electoral
La cuminanza internaziunala ha renconu-
schì l’independenza da Montenegro
(620 000 olmas). Quai ha dà in schlantsch
nov a la LS che defenda l’idea d’ina Savoia
emancipada. Advocat Mudry, autur da dus
cudeschs davart il Balcan, ed Evelyne An-
thoine, organisatura da la dieta, ha resumà
l’istorgia da Montenegro e sia via vers la
restauraziun sco stadi independent. L’au-
tur da questas lingias ha descrit ils pro-
blems dal Cosovo (2 milliuns olmas) tar
sias aspiraziuns a l’independenza, en con-
nex cun quatter regiuns, enturn il Cauca-
sus ed il Mar nair, nua che la populaziun
para da giavischar in’uniun cun la Russia u
l’Armenia. Lur ha la LS discutà sias activi-
tads, cunzunt areguard la renovaziun da
l’assamblea naziunala franzosa ils 10 da
zercladur 2007; la dieta ha elegì ils sedesch
candidats da la LS, otg femnas ed otg
umens, dus per mintga circul electoral da
Savoia. En ses pled final ha l’anteriur cus-
seglier regiunal Patrice Abeille, secretari ge-
neral da la LS, suttastritgà l’emprim ch’il
stgaudament dal clima ans sforzia prest da
midar nossa maniera da viver. Lur ha’l re-
levà che la Savoia saja stada europeana ditg
avant l’annexiun da 1860, entant che la
Frantscha saja stada adina puspè ostila a
l’Europa. Gia 1954 ha l’assamblea naziu-
nala, cun ina coaliziun da communists e
naziunalists, refusà il project franzos {!}
d’armada europeana, gia stipulà cun ils pa-
jais democratics limitrofs. 2005 ha il pie-
vel franzos refusà il project da refurmas per
l’Uniun europeana. Anc ils 23 da settem-
ber 2006 a Paris ha president Jacques Chi-
rac surdà la distincziun franzosa la pli au-
ta, «la grand-croix de la Légion d’hon-
neur», a ses collega Vladimir Vladimiro-
vitsch Putin, il mazzacrader da Tsche-
tschens; Chirac ha scumandà la pre-
schientscha da la televisiun tar lezza un-
drientscha, uschè che pir il site internet
Dailymotion, grazia als fotografs russ, ha
infurmà ils Franzos en chaussa. Tge mai-
nan lura las elecziuns da 2007?

*Citä en: Màrti Hell, Le drame d’une colonisa-
tion. Colmar (Jérôme Do. Benzinger, ISBN 2
84960 056 3) 2005, p. 144. Adr. da la chasa editu-
ra: 8 rue Roesselmann, F-68000 Colmar/Alsazia.    

La Frantscha ha
disditg areguard
l’integraziun 
sociala. MAD

